
Каналан Сӧветӧн   
                                                2018 вося йирым тӧлысь 25 лунӧ
1 статья. Пыртны “Коми Республикаын бӧрйысьӧмъяс да референдумъяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 36 №, 839 ст.; 44 №,      1012 ст.; 2011, 23 №, 605 ст.; 50 №, 1483 ст.; 2012, 21 №, 477 ст.; 34 №, 785 ст.,    71 №, 1838 ст.; 2013, 18 №, 373 ст.; 32 №, 596 ст.; 2014, 9 №, 112 ст.; 13 №,      208 ст.; 16 №, 292 ст.; 27 №, 526 ст.; 35 №, 722 ст.; 2015, 8 №, 94 ст.; 26 №,      365 ст.; 2016, 1 №, 3 ст.; 6 №, 78 ст.; 10 №, 118 ст.; 20 №, 301 ст.; 2017, 9 №,     152 ст.; 13 №, 232 ст.; 21 №, 358 ст.; 27 №, 483 ст.; 2018, 4 №, 64 ст.; 14 №,      240 ст; 243 ст.) татшӧм вежсьӧмъяс:
1. 22 статьяса 3 юкӧнын:
1) медводдза сёрникузяын “81 лунысь” кывъяс вежны “91 лунысь” кывъясӧн;
2) коймӧд сёрникузяын “71 лунысь” кывъяс вежны “81 лунысь” кывъясӧн.
2. 451 статьяса 1 юкӧнын:
1) содтыны татшӧм сюрӧса мӧд абзац:
“Коми Республикаса Каналан Сӧветӧ депутатъясӧс бӧрйӧмъяссӧ, меставывса асвеськӧдлан органъясӧ бӧрйысьӧмъяссӧ нуӧдігӧн Россия Федерацияса ӧтйӧза палата, Коми Республикаса ӧтйӧза палата вермӧны индыны видзӧдысьӧс (водзӧ – ӧтйӧза контроль нуӧдысь субъектъяс).”;
2) мӧд абзац лыддьыны коймӧд абзацӧн, кутшӧмӧ “мӧд ӧтйӧза ӧтув,” кывъяс бӧрын содтыны “ӧтйӧза контроль нуӧдысь субъект,” кывъяс.
3. 58 статьяӧ содтыны татшӧм сюрӧса 11 юкӧн:
“11. Бӧрйысян кампания, референдумса кампания нуӧдан периодӧ Коми Республикаса республиканскӧй сьӧмкудйысь, меставывса сьӧмкудйысь сьӧмсӧ, кутшӧмӧс вичмӧдӧма бӧрйысян комиссияяслы, референдумса комиссияяслы лӧсялана тшупӧдын бӧрйысьӧмъяс, референдум дасьтӧм да нуӧдӧм вылӧ да мый меститчӧ ӧнія финансӧвӧй во помын тшӧтъяс вылын, кутшӧмъясӧс восьтӧма Россия Федерациялӧн шӧр банкса учреждениеясын либӧ “Россияса Сбербанк” публичнӧй акционер котырлӧн филиалъясын, бӧрйысян комиссияяс, референдумса комиссияяс оз вуджӧдны ӧнія финансӧвӧй воын сьӧмкудлӧн ӧтувъя тшӧт вылӧ да быть видзӧны лӧсялана бӧрйысян кампания, референдумса кампания помасьтӧдз сійӧ жӧ могъяс вылӧ.”.
4. 691 статьяын:
1) 1 юкӧнса мӧд абзац киритны;
2) 2 юкӧнса мӧд абзац гижны тадзи:
“Сэк, кор Коми Республикаса Каналан Сӧветӧ депутатъясӧс бӧрйӧмъяс да (либӧ) Коми Республикаса референдум, да (либӧ) меставывса асвеськӧдлан органъясӧ бӧрйысьӧмъяс, да (либӧ) меставывса референдум дырйи гӧлӧсуйтӧмыс мунӧ Россия Федерацияса референдумкӧд ӧти лунӧ, открепительнӧй эскӧданпасъяссӧ сетӧны кадколастъясӧ, кутшӧмъясӧс урчитӧма “Россия Федерацияса референдум йылысь” Федеральнӧй оланподув оланпасӧн.”.
5. 73 статьяса 11 юкӧн киритны.
6. 75 статьяса 12 юкӧнлӧн мӧд сёрникузяын “видзӧдысьяслы, кодъясӧс индӧма разнӧй кандидатӧн, бӧрйысян ӧтулӧн,” кывъяс бӧрын содтыны “ӧтйӧза контроль нуӧдысь субъектъяс пиысь ӧтиӧн,” кывъяс.
